REPUBLIKA E SHQIPERISE
KOMISIONI | PAVARUR | KUALIFIKIMIT

Nr. 651 Akti Nr. 791 Vendimi
Tirané, mé 3.9.2024

VENDIM

Trupi gjykues i Komisionit té Pavarur té Kualifikimit, i pérbéré nga:

Brunilda Bekteshi Kryesuese
Etleda Ciftja Relatore
Lulzim Hamitaj Anétar

asistuar nga sekretarja gjyqésore, znj. Resilda Bilaj, né€ prezencé edhe t€ vézhguesit
ndérkombétar, z. Gerrit Sprenger, né datén 3.9.2024, né ambientet e Komisionit té Pavarur té
Kualifikimit, Tirané, mori né shqyrtim, mbi bazé dokumentesh, ¢éshtjen qé i pérket:

SUBJEKTI | RIVLERESIMIT:  Z. Besnik Maho, ish-gjyqtar prané Gjykatés sé Rrethit

Gjygeésor Pogradec.
OBJEKTI: Rivlerésimi kalimtar i subjektit té rivlerésimit.
BAZA LIGJORE: Neni 179/b i Kushtetutés sé Republikés sé Shqipérisé

dhe nenet C, D, DH dhe E t& Aneksit té Kushtetutés sé
Republikés sé Shqipérisé;

Ligji nr. 84/2016, “Pér rivlerésimin kalimtar té
giygtaréve dhe prokuroréve né Republikén e
Shqipéris€”;

Ligji nr. 44/2015, “Kodi i  Procedurave
Administrative té Republikés sé Shqipérisé;

Ligji nr. 49/2012, “Pér organizimin dhe funksionimin e
gjykatave  administrative  dhe  gjykimin e
mosmarréveshjeve administrative”, i ndryshuar.

TRUPI GJYKUES | KOMISIONIT TE PAVARUR TE KUALIFIKIMIT,

pasi dégjoi arsyetimin ligjor dhe rekomandimin e relatores sé ¢éshtjes, komisioneren Etleda
Ciftja, mori né shqyrtim dhe analizoi kérkesén e subjektit té rivlerésimit, z. Besnik Maho, pér
t’u doréhequr nga procesi i rivlerésimit dhe pasi bisedoi ¢éshtjen né térési,



VEREN:

I. RRETHANAT PROCEDURALE

1. Z. Besnik Maho, pas hyrjes né fuqi té ndryshimeve kushtetuese, t¢ miratuara me ligjin nr.
76/2016, ka kérkuar t’i nénshtrohet procesit té rivlerésimit si ish-gjyqtar pér té tria kriteret e
rivlerésimit.

2. Komisioni i Pavarur i Kualifikimit, me vendimin nr. 714, daté 15.11.2023, vendosi: “Té
deklarojé pérfundimin e procesit té rivlerésimit pa njé vendim pérfundimtar pér kérkuesin
Besnik Maho”, me arsyetimin se kérkuesi nuk ka punuar pér njé periudhé 3-vjecare né detyrén
e gjyqtarit sipas parashikimit té pikés 4 té nenit 179/b té Kushtetutés.

3. Kundér vendimit t& mésipérm té Komisionit, Komisioneri Publik dhe kérkuesi paragitén
ankim né Kolegjin e Posagém té Apelimit.

4. Kolegji i Posagém i Apelimit, me vendimin nr. 21, daté 13.5.2024, vendosi: “1. Prishjen e
vendimit nr. 714, daté 15.11.2023, té Komisionit t& Pavarur té Kualifikimit. 2. Urdhérimin e
Komisionit té Pavarur té Kualifikimit té vijojé procesin e rivlerésimit kalimtar pér kérkuesin
Besnik Maho, ish-gjygtar”, me arsyetimin se ankuesi Besnik Maho pérmbush kriterin ligjor té
vjetérsisé té paktén 3 vjet té ushtrimit té detyrés si gjyqtar.

5. Pasi ¢éshtja u rikthye nga Kolegji i Posacém i Apelimit, trupi gjykues i Komisionit té Pavarur
té Kualifikimit, me vendimin e ndérmjetém té datés 21.6.2024, vendosi: “1. Té vijojé
procedurén e rivlerésimit kalimtar pér ish-gjyqgtarin Besnik Maho sipas kérkesés sé tij; 2. Té
administrojé nga ILDKPKI-ja raportin e rivlerésimit té pasurisé pér ish-gjyqtarin Besnik Maho
sipas parashikimeve té nenit 33 té ligjit nr. 84/2016; 3. Té administrojé nga KLGJ-ja raportin
e vlerésimit té aftésive profesionale pér ish-gjygtarin Besnik Maho, sipas parashikimeve té
neneve 42 e 43 té ligjit nr. 84/2016; 4. Té njoftojé subjektin e rivlerésimit Besnik Maho pér
fillimin e hetimit administrativ dhe t’i dérgojé pyetésorin standard lidhur me procesin e
rivlerésimit”.

6. Né& datén 26.6.2024, pérmes postés elektronike!, Komisioni njoftoi z. Besnik Maho (né vijim
subjekti) se po vijon me procesin e rivlerésimit kalimtar, né pérputhje me nenin 179/b té
Kushtetutés dhe ligjin nr. 84/2016. Gjithashtu, i kérkoi subjektit: (i) Té deklarojé nése ka
konflikt interesi me ndonjé nga anétarét e trupit gjykues; (ii) Pérgjigjet e pyetésorit
bashkélidhur; (iii) Té deklarojé nése i géndron pérgjigjeve té pyetésoréve té administruar gjaté
procesit té rivlerésimit té personit té lidhur, subjektit té rivlerésimit/znj. A. M., pér kriterin e
pasurisé, pjesé e dosjes administrative té procesit té rivlerésimit.

7. Né vijim, Komisioni, né datén 1.7.2024, pérmes postés elektronike?, i ka kérkuar subjektit
té konfirmojé marrjen e njoftimit té datés 26.6.2024. Né pérgjigje, subjekti, né datén 2.7.2024,
pérmes postés elektronike®, ka njoftuar Komisionin se: “...e kam marré email-in e dérguar dhe
ju kam dérguar géndrimin tim me posté ”.

L Email daté 26.6.2024, “Komisioni - Njoftim mbi vazhdimin e procesit tuaj t& rivlerésimit”.
2 Email daté 1.7.2024, “Komisioni - Njoftim mbi vazhdimin e procesit tuaj t& rivlerésimit”.
3 Email daté 2.7.2024, “Re: Komisioni - Njoftim mbi vazhdimin e procesit te rivlerésimit tuaj”.



8. Né datén 4.7.2024, shérbimi postar ka dorézuar né protokollin e Komisionit* kérkesén e
datés 28.6.2024 té z. Besnik Maho, me objekt “Doréheqgje nga procesi i rivlerésimit si ish-
gjyqtar né Gjykatén e Rrethit Gjygésor Pogradec”, me bazé ligjore neni 56 i ligjit nr. 84/2016.

9. Nga shqyrtimi i pérmbajtjes sé kérkesés sé mésipérme, kérkuesi, ndérmjet té tjerave, pasi
pasqyron kundérshtimet lidhur me vendimin nr. 714, daté 15.11.2023, t¢ Komisionit dhe
vendimin nr. 21, daté 13.5.2024, té Kolegjit té Posacém té Apelimit, éshté shprehur se shqyrtimi
i kérkesés sé tij pér t’u rivlerésuar si ish-gjyqgtar nga i njéjti trup gjykues i Komisionit nuk mund
té vijojé, sepse ekziston si elementi objektiv dhe subjektiv qé kané té bé&jné me njé proces
administrativ térésisht té njéanshém dhe né pérfundim té kérkesés shprehet se kérkon
“Doréhegje nga procesi i rivlerésimit si ish-gjyqtar né Gjykatén e Rrethit Gjygésor Pogradec”.

10. Mbledhja e Komisioneréve e datés 8.7.2024, bazuar né pérmbajtjen e kérkesés (brendiné e
saj), vlerésoi se kérkesa e mésipérme duhet trajtuar si kérkesé pér konflikt interesi nga njé tjetér
trup gjykues. Né vijim, me vendimin nr. ***, daté 8.7.2024, Komisioni vendosi ngritjen e trupit
gjykues pér shqyrtimin e kérkesés sé subjektit té rivlerésimit Besnik Maho, té pérbéré nga
komisionerét Pamela Qirko, Genta Tafa (Bungo) dhe Valbona Sanxhaktari.

11. Né vijim, Komisioni, pérmes postés elektronike®, i kérkoi subjektit té saktésojé formalisht
géndrimin e tij, objektin dhe bazén ligjore, né lidhje me konfliktin e interesit me dy prej
anétaréve té trupit gjykues, qé ka pérmendur né arsyetimin e kérkesés pér doréheqje.

12. Né pérgjigje, subjekti, pérmes postés elektronike®, saktésoi se konflikti i interesit me
shumicén e anétaréve té trupit gjykues géndron né: (1) mungesén e vullnetit nga ana e shumicés
sé trupit gjykues pér t’i njohur jo mé pak se 3 vite pune si ish-gjyqtar pér t’u rivlerésuar; (2)
mosriceljen e hetimit administrativ; (3) mungesén e arsyetimit né vendimin nr. 714, daté
15.11.2023, té shumiceés sé trupit gjykues; (4) mosdhénien e pérgjigjeve té kérkesave té tij pér
shkeljen e parimit pér njé proces té rregullt ligjor né vendimin e datés 13.5.2024 té Kolegjit té
Posacém té Apelimit.

13. Trupi gjykues, i pérbéré nga komisionerét Pamela Qirko, Genta Tafa (Bungo) dhe Valbona
Sanxhaktari, mori né shgyrtim pretendimin e kérkuesit pér njéanshmériné e trupit gjykues qé
po shqyrtonte kérkesén e tij pér t’u rivlerésuar si ish-gjyqtar dhe me vendimin e datés 12.7.2024
vendosi rrézimin e kérkesés. Ky vendim iu njoftua subjektit pérmes postés elektronike’.

14. Né vijim, Komisioni, né datén 26.7.2024, pérmes postés elektronike® e ka ftuar z. Besnik
Maho pér té shprehur vullnetin e tij té pavesuar pér doréhegje nga procesi i rivlerésimit né
seancé dégjimore dhe nése nuk déshiron té paraqgitet, ta shprehé edhe njé heré vullnetin e tij
népérmjet postés elektronike.

15. Né pérgjigje, né datén 27.7.2024, z. Besnik Maho, pérmes postés elektronike®, ka deklaruar
se: “Vullnetin tim té liré dhe té pavesuar, por gé nuk pasqyrohet asnjéheré térésisht né
vendimmarrjet gé jané marré dhe do té merren, lidhur me kérkimet/géndrimet gé uné mbaj,
éshté i ploté dhe shterues si né kérkesén me shkrim té datés 26.6.2024, ashtu edhe né email-in

4 Protokolluar prané Komisionit me nr. *** prot., daté 4.7.2024.

% Email daté 9.7.2024.

® Email daté 10.7.2024.

" Email daté 24.7.2024.

8 Email daté 26.7.224: “Komisioni - Konfirmim lidhur me vullnetin e pavesuar pér t'u doréhequr nga procesi rivlerésimit”.

% Email daté 27.7.2024 “Re: Komisioni - Konfirmim lidhur me vullnetin e pavesuar pér t’u doréhequr nga procesi rivlerésimit”.

e datés 10.7.2024”. Gjithashtu shprehet se: “...pér arsye objektive nuk do té marr pjesé né
seancén dégjimore .

Il. ARSYET PER PERFUNDIMIN E PROCESIT TE RIVLERESIMIT

16. Procesi i rivlerésimit qé kryhet nga Komisioni i Pavarur i Kualifikimit éshté njé proces
kushtetues, gé mbéshtetet né nenin 179/b té Kushtetutés, si dhe né ligjin nr. 84/2016, “Pér
rivleré€simin kalimtar t€ gjyqtaréve dhe prokuroréve né Republikén e Shqipérisé”.

17. Neni 179/b, pika 4 e Kushtetutés parashikon se: “[...] procesit té rivlerésimit mund t’i
nénshtrohen me kérkesé dhe nése plotésojné kriteret sipas ligjit edhe ish-gjyqtarét [...] té cilét
kané punuar né kéto pozicione té paktén tre vjet [...] ”. Ndérsa, neni 166, pika 1 e ligjit nr.
96/2016, parashikon se: “/...] kané té drejté t€ marrin pjesé né procedurén e rivlerésimit
personat, té cilét jané diplomuar né Shkollén e Magjistraturés dhe gé kané ushtruar funksionin
si magjistrat té paktén pér tre vjet ose personat gé kané ushtruar funksionin e magjistratit pér
9 vjet, né 20 vitet e fundit [...] . Né vijim, né nenin 3, pika 16 e ligjit nr. 84/2016, pércaktohet
se: “[...] subjekt i rivlerésimit jané té gjithé personat e parashikuar né nenin 179/b té
Kushtetutés .

18. Referuar nenit 31, pika 3, nenit 35, pika 3 dhe nenit 41, pika 2 e ligjit nr. 84/2016, subjekti
i rivlerésimit, i parashikuar né nenin 179/b, pika 4 té Kushtetutés, konkretisht ish-gjyqtarét, ish-
prokurorét, ish-késhilltarét ligjoré té Gjykatés Kushtetuese dhe té Gjykatés sé Larté, té cilét
kané punuar né kéto pozicione té paktén 3 vjet dhe kérkojné té kthehen né sistemin e drejtésise,
kané detyrimin té paragesin brenda 3 muajve nga data e hyrjes né fuqi té ligjit deklaratén e pasurisé
prané ILDKPKI-sg, deklaratén pér kontrollin e figurés prané Drejtorisé sé Sigurimit té
Informacionit té Klasifikuar dhe formularin e vetévlerésimit profesional prané organit té
vlerésimit té aftésive profesionale. Dorézimi i kétyre deklaratave éshté pikénisja e procesit té
rivlerésimit pér secilin subjekt té parashikuar né nenin 179/b té Kushtetutés, pérfshiré kétu edhe
ata gé nuk ishin né ushtrim detyre dhe aspironin gé té riktheheshin né detyré.

19. NEé rastin konkret, rezulton se Kolegji i Posacém i Apelimit me vendimin nr. 21/2024 ka
vendosur se kérkuesi Besnik Maho e plotéson kriterin kushtetues té vjetérsisé té paktén 3 vjet
té ushtrimit té detyrés si gjyqtar.

20. Pér sa i pérket dorézimit né kohé té deklaratés Vetting, trupi gjykues, pasi u njoh me
shkresén e ILDKPKI-s&°, me vendimin e ndérmjetém té datés 21.6.2024 ¢moi se kérkuesi ka
paraqitur né kohé deklaratén Vetting sipas parashikimeve té ligjit nr. 84/2016. Gjithashtu, cmoi
se subjekti ka paragitur né kohé formularin e vetévlerésimit profesional bashké me
dokumentacionin shogérues prané ish-KLD-sé!!, si dhe ka paragitur brenda afatit ligjor
deklaratén pér kontrollin e figurés prané ish-DSIK-s&*2,

21. Sa mé lart, kérkuesi Besnik Maho, duke plotésuar kriteret kushtuese té parashikuara nga
neni 179/b, pika 4 e Kushtetutés dhe kérkesat e parashikuara nga ligji nr. 84/2016, ka fituar
statusin e “subjektit rivlerésues” dhe 1 nénshtrohet t€ drejtave e detyrimeve t€ parashikuara nga
ligji nr. 84/2016.

10 Shkresé nr. *** prot., daté 13.6.2024.
11 Shkresé nr. *** prot., daté 22.5.2023, e KLGJ-sg.
12 Sekret.



22. Bazuar né vendimin orientues nr. 1 (JR), daté 11.6.2018, té Kolegjit t¢ Posacém té
Apelimit, trupi gjykues verifikoi: (i) vullnetin e liré e té pavesuar té subjektit té rivlerésimit pér
doréheqje; (ii) rrethanat konkrete nése jemi para rastit pérjashtimor kur nuk mbahet seancé
dégjimore me subjektin e rivlerésimit; (iii) vlerésoi zbatimin e ploté té nenit G té Aneksit té
Kushtetutés.

i) Vullneti i liré e i pavesuar i subjektit té rivlerésimit pér doréheqje

23. NEé rastin konkret rezulton se né datén 4.7.2024 nga shérbimi postar éshté depozituar né
protokollin e Komisionit kérkesa e datés 28.6.2024, e subjektit Besnik Maho, me objekt
“Doréheqgje nga procesi i rivlerésimit si ish-gjyqtar né Gjykatén e Rrethit Gjygésor Pogradec”.

24. Nga shqyrtimi i kérkesés sé mésipérme vérehet se subjekti ka parashtruar pretendime pér
shkelje té procesit té rregullt ligjor nga Komisioni gjaté fazés sé hetimit administrativ né lidhje
me ményrén e administrimit dhe analizimit té provave, pérmbajtjes dhe arsyetimit té vendimit
nr. 714, daté 15.11.2023, té shumicés sé anétaréve té Komisionit, pretendime té cilat jané
shqyrtuar dhe vlerésuar nga Kolegji i Posacém i Apelimit né vendimin nr. 21, daté 13.5.2024.
Mé tej, shprehet se njé arsye tjetér gé po jep doréhegjen lidhet me faktin se interesat e tij
jetésore, familjare dhe profesionale i realizon jashté vendit, ndaj nuk ka asnjé interes profesional
pér momentin gé té béhet pjesé e sistemit gjygésor. Né pérfundim, kérkon doréhegjen nga
procesi i rivlerésimit si ish-gjyqtar né Gjykatén e Rrethit Gjygésor Pogradec.

25. N& vijim, né pérgjigje té kérkesés sé Komisionit pér té shfaqur vullnetin e tij té pavesuar
pér doréheqgje nga procesi i rivlerésimit né seancé dégjimore ose népérmjet postés elektronike,
subjekti®® ka deklaruar se: “Vullnetin tim té liré dhe té pavesuar, por gé nuk pasqyrohet
asnjéheré térésisht né vendimmarrjet gé jané marré dhe do té merren, lidhur me
kérkimet/géndrimet gqé uné mbaj, éshté i ploté dhe shterues si né kérkesén me shkrim té datés
26.6.2024, ashtu edhe né email-in e datés 10.7.2024 .

26. Sa mé lart, trupi gjykues véren se subjekti i rivlerésimit Besnik Maho ka shprehur né
ményré té garté e té pavesuar vullnetin e tij pér t’u doréhequr nga procesi i rivlerésimit.

i) Ftesa pér seancé dégjimore dhe géndrimi i subjektit té rivlerésimit

27. Neni 551 ligjit 84/2016 parashikon se: “1. Komisioni fton subjektin e rivlerésimit né seancé
dégjimore, né pérputhje me rregullat e parashikuara né Kodin e Procedurave Administrative.
Vézhguesit ndérkombétaré njoftohen paraprakisht pér zhvillimin e seancés dégjimore”.

28. Referuar rasteve té parashikuara nga neni 894 i Kodit t& Procedurave Administrative dhe
jurisprudencés sé Kolegjit té Posagém té Apelimit®®, rrethanat e rastit né fjalé nuk e klasifikojné
até si njé nga rastet e pércaktuara shprehimisht, ku procedura administrative mund té mbyllet
pa njoftuar dhe pa i dhén€ mundésing€ palés pér t’u dégjuar, pér kéto arsye:

13 Email daté 27.7.2024.

14 Kodi i Procedurave Administrative parashikon: “Procedura administrative mund té mbyllet pa njoftuar dhe pa i dhéné mundésing
palés pér t'u dégjuar, vetém né rastet e méposhtme: a) marrja e vendimit pérfundimtar éshté wurgjente, pér shkak té demit qé mund t'i
shkaktohet pér shkak té vonesés interesit publik; b) palét kané paragitur paraprakisht mendimet, komentet dhe shpjegimet e plota gjaté
procedurés administrative; c) gjaté zhvillimit t& procedurés administrative rezulton garté se vendimi do té jeté térésisht né favor té
palés; ¢) né njé proceduré administrative gé bazohet né njé proceduré konkurruese publike; ose kur d) éshté parashikuar shprehimisht
me ligj.

15 Vendimet nr. 1/2018, nr. 5/2018, nr. 17/2019 et;.



a. Nuk pérmbushen kushtet e parashikuara nga shkronja “a” e nenit 89 té sipércituar, pasi nuk
identifikohet asnjé nevojé/urgjencé né vendimmarrjen pér rastin né fjalé, si pasojé e démit
q€ mund t’i shkaktohet interesit publik.

b. Nuk pérmbushen kushtet e shkronjés “b” t& té njéjtit nen pasi, pavarésisht se subjekti ka
depozituar prané Komisionit kérkesén me shkrim té aktit té doréhegjes dhe e ka konfirmuar
népérmjet postés elektronike, akti i doréhegjes nuk bazohet né nenin G té Aneksit té
Kushtetutés, por i referohej vetém nenit 56 té ligjit nr. 84/2016.

c. Nuk pérmbushen kushtet e parashikuara nga shkronja “c” e nenit 89 té Kodit t€ Procedurave
Administrative, pasi doréhegjes sé subjektit sipas nenit G t€ Aneksit t€ Kushtetutés i
atribuohen efekte ligjore negative né raport me té drejtat e tij pér karrieré né sistemin e
drejtésisé.

d. Ndérsa, sa u takon shkronjave né vijim, “¢” dhe “d” té nenit 89 té Kodit t&€ Procedurave
Administrative, ato jané té pazbatueshme né procesin e rivlerésimit kalimtar té gjyqtaréve
dhe prokuroréve.

29. Sa mé lart, Komisioni, né datén 26.7.2024, pérmes postés elektronike, e ka ftuar subjektin
pér té shfaqur vullnetin e tij té pavesuar pér doréhegje nga procesi i rivlerésimit né seancé
dégjimore dhe nése nuk déshiron té paragitet, ta shprehé edhe njé heré vullnetin e tij népérmjet
postés elektronike.

30. Né pérgjigje té kérkesé sé Komisionit, subjekti pérmes postés elektronike® ka konfirmuar
se vullneti i tij &shté i ploté dhe shterues si né kérkesén me shkrim té datés 26.6.2024, ashtu
edhe né email-in e datés 10.7.2024 dhe deklaron se: “...pér arsye objektive nuk do té marr pjesé
né seancé dégjimore .

31. Né kushtet kur subjekti nuk kérkon té ushtrojé té drejtén pér t’u dégjuar, bazuar né nenin
88, pika 3 e Kodit té Procedurave Administrative, trupi gjykues ¢moi té mos mbajé seancé
dégjimore, por té vijojé me marrjen e vendimit pérfundimtar, mbi bazé dokumentesh.

iii) Ligji i zbatueshém pér ndérprerjen e procedurés sé rivlerésimit

32. Njé nga shkaget kushtetuese pér moskalimin me sukses té procesit té rivlerésimit éshté
edhe instituti i “doréheqjes”, i sanksionuar nga neni G i Aneksit té Kushtetutés, i cili parashikon:
“1. Subjekti i rivlerésimit mund té japé doréhegjen nga detyra dhe né kété rast procesi i
rivlerésimit ndérpritet”. Doréheqja né vetvete, e trajtuar posacérisht nga Kushtetuta, nuk éshté
shkak pér shkarkimin e subjektit té rivlerésimit, sikurse nuk pérbén shkak pér konfirmimin né
detyré dhe, si e tillé, Kushtetuta e ka shogéruar pandashmérisht edhe me pércaktimin negativ té
drejtash, si¢ &shté ndalimi i ushtrimit té profesionit. Pika 2 e nenit G té Aneksit té Kushtetutés
sanksionon: “2. Subjekti i rivlerésimit gé doréhiget...., nuk mund té emérohet gjyqtar ose
prokuror i ¢cdo niveli, anétar i Késhillit té Larté Gjygésor ose i Késhillit té Larté té Prokurorisé,
Inspektor i Larté i Drejtésisé ose Prokuror i Pérgjithshém, pér njé periudhé 15-vjecare "’

33. Aspektet procedurale té doréhegjes sé subjekteve né detyré né momentin e hyrjes né fuqi
t& ndryshimeve kushtetuese té vitit 2016 parashikohen né nenin 568 té ligjit nr. 84/2016, ndérsa

16 Email daté 27.7.2024.

7 Vendim nr. 1/2018 (JR) i Kolegjit (paragrafi 63).

18 Neni 56 parashikon: “1. Subjekti i rivlerésimit ka té drejté té japé doréhegjen nga detyra jo mé vong se 3 muaj nga hyrja né fugi e kétij
ligji. Doréheqja i paraqgitet me shkrim Presidentit t& Republikés dhe publikohet né fagen zyrtare té internetit té kétij institucioni. Né rastin e
doréhegjes, Komisioni merr vendim pér pushimin e procedurés sé rivlerésimit”.



pér subjektet e parashikuara né pikén 4 té nenit 179/b té Kushtetutés, gqé i nénshtrohen me
kérkesé procesit té rivlerésimit, ligji nuk ka parashikuar ndonjé proceduré konkrete. Megjithaté,
ligji nr. 84/2016, né nenin 58%° ka parashikuar masat disiplinore pér procesin e rivlerésimit si
pér subjektet gé kané gené né detyré né momentin e hyrjes né fugi té ndryshimeve kushtetuese,
ashtu edhe pér ish-gjyqtarét/prokurorét apo ish-ndihmésit ligjoré, té cilét jané béré subjekte
rivlerésimi me kérkesén e tyre.

34. Kolegji i Posagém i Apelimit?® né jurisprudencén e tij orientuese, ndérmjet té tjerave,
arsyeton se: “Masat disiplinore té pércaktuara me ligj né procesin e rivlerésimit, né pérfundim
té procesit, sipas kategorisé sé subjekteve té rivlerésimit mund té ndahen né 3 (tri) grupime: 1.
pér magjistratét né detyré, gé jané té eméruar dhe té caktuar: a) konfirmimi né detyré; b)
shkarkimi nga detyra; c) pezullimi; 2. pér ish-gjyqtarét/prokurorét, qé kérkojné té emérohen dhe
té caktohen né detyré: a) emérimi si gjyqgtar ose prokuror; b) refuzimi i emérimit si gjygtar ose
prokuror. Né drejtim té arritjes sé qélllimit té saj, veté Kushtetuta, me bazé prezumimin né favor
té maseés disiplinore, ka pércaktuar edhe ndalimin e emérimit si gjygtar ose prokuror i ¢do niveli,
anétar i Késhillit té Larté Gjyqgésor ose i Késhillit té Larté té Prokurorisé, Inspektor i Larté i
Drejtésisé ose Prokuror i Pérgjithshém, pér njé periudhé 15-vjecare”.

35. Bazuar né kéto konsiderata té pranuara nga Kushtetuta dhe té materializuara edhe nga ligji
I posacém, vijon arsyetimin orientues Kolegji, doréheqja gjaté procesit té rivlerésimit pérbén
shkak pér ndalim “kufizimin e té drejtés sé emérimit gjyqtar ose prokuror i ¢do niveli, anétar i
Késhillit té Larté Gjyqgésor ose i Késhillit té Larté té Prokurorisé, Inspektor i Larté i Drejtésisé
ose Prokuror i Pérgjithshém, pér njé periudhé 15-vjegare”, prandaj mungesa e pércaktimit né
dispozitivin e vendimit mund té pérbéjé shkak pér pretendimin e mohimit té sé drejtés sé aksesit
né gjykateé.

36. Né vijim té arsyetimit té paragrafit t& mésipérm, Kolegji?* éshté shprehur se: “Ndalimi i
shprehur né nenin G, pika 2 e Aneksit té Kushtetutés, nuk pérbén kompetencé pér vendimmarrje,
por éshté pasojé qé ligji krijon pér doréhegjet nga subjekte gé zgjedhin té ushtrojné kété mjet
procedural qé garanton ndérprerjen e rivlerésimit, i cili né mungesé té doréhegjes do t’i
nénshtrohej ex officio procesit té rivlerésimit. Komisioni né kété aspekt nuk ushtron asnjé
aktivitet diskrecional, por ka pér detyré té pasqyrojé pasojén qé parashikon pika 2 e nenit G té
Aneksit té Kushtetutés .

37. NEé rastin konkret rezulton se ish-gjyqtari Besnik Maho éshté béré subjekt rivlerésimi me
kérkesén e tij. Mé tej, Komisioni e ka njoftuar subjektin né datén 13.1.2021, me ané té postés
elektronike??, pér fillimin e procesit té rivlerésimit, si dhe i ka kérkuar té kthejé pérgjigje pér
pyetésorin standard. Né pérgjigje®3, subjekti ka njoftuar Komisionin pér térhegjen nga procesi

19 Neni 58 parashikon: “Né pérfundim té procesit, Komisioni mund té vendosé pér subjektet e rivlerésimit: a) konfirmimin né detyré; b)
pezullim nga detyra pér njé periudhé 1-vjecare dhe detyrimin pér t& ndjekur programin e trajnimit, sipas kurikulave t& miratuara nga
Shkolla e Magjistraturés; c) shkarkimin nga detyra.

2. Né rast se subjektet e rivlerésimit, sipas nenit 179/b, pika 4, fjalia e dyt&, t& Kushtetutés, kané kaluar me sukses procesin e rivlerésimit,
Komisioni mund té vendosé: a) emérimin si gjyqtar ose prokuror, né pérputhje me dispozitat e legjislacionit qé rregullon statusin e
gjyctaréve ose prokuroréve; b) refuzimin e emérimit si gjyqtar ose prokuror, né pérputhje me dispozitat e legjislacionit gé rregullon
statusin e gjyqtaréve ose prokuroréve ”.

20 vendim nr. 1/2018 (JR) i Kolegjit (paragrafét 83-84).

2 Vendim nr. 5 (JR), daté 10.9.2018 (paragrafi 24).

22 Email daté 13.1.2021, “Njoftim pér fillimin e procesit té rivlerésimit dhe kérkesé pér informacion shtesé”.

23 Email daté 28.1.2021.



i Vetting-ut, me arsyen se ka marré pjesé né konkurrimin pér inspektor prané ILD-sé nga radhét
e subjekteve jo magjistraté.

38. Mg pas, pérmes postés elektronike?*, subjekti ka revokuar kérkesén e tij pér térhegje nga
procesi i rivlerésimit dhe ka shfaqur interesin té vazhdojé procesin e rivlerésimit.

39. Né vijim, gjaté komunikimit me Komisionin lidhur me dorézimin né kohé té deklaratés
Vetting, subjekti®® éshté shprehur se e ka dorézuar né kohé deklaratén Vetting, duke paragitur
dokumentacionin provues.

40. Komisioni me vendimin nr. 714, daté 15.11.2023, vendosi té deklarojé pérfundimin e
procesit té rivlerésimit pa njé vendim pérfundimtar pér kérkuesin Besnik Maho, me arsyetimin
se nuk éshté né rrethin e personave té pérfshiré né pikén 4 té nenit 179/b té Kushtetutés, pér
shkak se nuk ka punuar té paktén 3 vite né pozicionin e gjyqtarit. Kundér vendimit té Komisionit
subjekti paragiti ankim né Kolegjin e Posa¢cém té Apelimit, duke pretenduar se plotésonte
kriterin kushtetues té ushtrimit té detyrés pér 3 vite dhe i ka kérkuar Kolegjit dhénien e té drejtés
kushtetuese dhe ligjore pér t’iu nénshtruar procesit t€ rivlerésimit kalimtar. Kolegji me
vendimin nr. 21/2024 ka vendosur se kérkuesi Besnik Maho e plotéson kriterin kushtetues té
vjetérsisé té paktén 3 vite té ushtrimit té detyrés si gjyqtar dhe ka urdhéruar Komisionin té vijojé
procesin e rivlerésimit kalimtar.

41. Sa mé lart, vérehet se subjekti ka shprehur né ményré té garté e vazhduese vullnetin e tij
pér t’iu nénshtruar procesit t€ rivlerésimit si pérpara Komisionit, ashtu edhe pérpara Kolegjit té
Posacém té Apelimit.

42. M@ tej, pasi i shté njohur e drejta si subjekt rivlerésimi me vendimin nr. 21/2024 té
Kolegjit té Posacém té Apelimit dhe me vendimin e ndérmjetém té datés 21.6.2024 té trupit
gjykues té Komisionit, éshté njoftuar nga Komisioni?® pér vijimin e procesit té rivlerésimit, si
dhe pér kthimin e pérgjigjeve té pyetésorit standard. Né pérgjigje, subjekti ka paraqgitur
népérmjet shérbimit postar kérkesén e datés 28.6.2024 pér doréhegjen nga procesi i rivlerésimit,
kérkesé té cilén e ka konfirmuar edhe népérmjet postés elektronike?’.

43. Sa mé lart, trupi gjykues ¢cmon se paragitja e aktit té doréheqgjes i jep fund procedurés
administrative té rivlerésimit, duke mos lejuar kryerjen e veprimeve procedurale t& métejshme.
Por, nga ana tjetér, né kushtet kur ish-gjyqtari Besnik Maho éshté béré subjekt rivlierésimi me
kérkesé té tij dhe kishte shprehur né ményré té qarté e vazhduese vullnetin e tij pér t’iu
nénshtruar procesit té rivlerésimit, duhet t’i kishte t& qarta pasojat dhe efektet juridike qé do té
sillte moskalimi me sukses i procesit té rivlerésimit sipas parashikimeve té nenit 58 té ligjit nr.
84/2016, sikurse éshté refuzimi i emérimit si gjyqgtar bashké me pasojén qé e shogéron sipas
parashikimit té pikés 2 té nenit G té Aneksit té Kushtetutés, até né kufizimin e té drejtés sé
emérimit gjyqtar ose prokuror i ¢do niveli, anétar i Késhillit té Larté Gjyqgésor ose i Késhillit té
Larté té Prokurorisé, Inspektor i Larté i Drejtésisé ose Prokuror i Pérgjithshém, pér njé periudhé
15-vjecare.

44. Né pérfundim, trupi gjykues vleréson se ndérprerja e procesit té rivlerésimit, pér shkak té
doréhegjes sé subjektit té rivlerésimit, sjell si pasojé pérfundimin e késaj procedure

24 Email daté 6.5.2021, email daté 14.5.2021.
25 Email daté 18.5.2021, email daté 25.5.2021.
26 Email daté 26.6.2024.

21 Email daté 27.7.2024.



administrative dhe, si rrjedhoj€, subjekti i rivlerésimit humbet t€ drejtén pér t’u eméruar gjyqtar
ose prokuror i c¢cdo niveli, anétar i Késhillit t¢ Larté Gjygésor ose i Késhillit té Larté té
Prokurorisé, Inspektor i Larté i Drejtésisé ose Prokuror i Pérgjithshém, pér njé periudhé 15-
vjegare, sipas parashikimeve té pikés 2 té nenit G té Aneksit té Kushtetutés.

PER KETO ARSYE,

Trupi gjykues i Komisionit té Pavarur té Kualifikimit, mbéshtetur né nenin G té Aneksit té
Kushtetutés sé Republikés sé Shqipérisé, nenet 57 e 58 té ligjit nr. 84/2016, “Pér rivlerésimin
kalimtar t€ gjyqtaréve dhe prokuroréve né Republikén e Shqipéris€”, si dhe né€ shkronjén “b” té
nenit 89 té ligjit nr. 44/2015, daté 30.4.2015, “Kodi i Procedurave Administrative i Republikés
s& Shqipéris€”,

VENDOSI:

1. Té deklarojé ndérprerjen e procesit té rivlerésimit kalimtar pér subjektin e rivlerésimit, z.
Besnik Maho, ish-gjyqtar prané Gjykatés sé Rrethit Gjyqgésor Pogradec.

2. Ndalimin e emérimit té z. Besnik Maho gjyqtar ose prokuror i ¢do niveli, anétar i Késhillit
té Larté Gjyqgésor ose i Késhillit té Larté t& Prokurorisé, Inspektor i Larté i Drejtésisé ose
Prokuror i Pérgjithshém, pér njé periudhé 15-vjecare.

3. Ky vendim u njoftohet subjektit té rivlerésimit, Komisionerit Publik dhe vézhguesve
ndérkombétaré, si dhe publikohet né fagen zyrtare t&¢ Komisionit, né pérputhje me pikén 7
té nenit 55 té ligjit nr. 84/2016.

4. Kundér kétij vendimi lejohet ankim né Kolegjin e Posacém té Apelimit brenda 15 ditéve
nga data e njoftimit té tij dhe duhet té dorézohet né Komisionin e Pavarur té Kualifikimit.

Ky vendim u shpall né Tirané, né datén 3.9.2024.

ANETARET E TRUPIT GJYKUES

Brunilda BEKTESHI
Kryesuese

Etleda CIFTJA Lulzim HAMITAJ
Relatore Anétar

Sekretare gjygésore
Resilda Bilaj



